
I. Sarrera

Bere jarduera-programari jarraituz, Comptos Ganberak Udalaren eta bere erakunde autonomoen —Lagunak eta Luis Morondo— 2006ko kontu orokorraren fiskalizazioa egin du.

Barañaingo Udalak 1,40 km2-ko azalera dauka, 22.303 biztanle ditu eta hauexek dira bertako zifra aipagarrienak 2006ko abenduaren 31n:

	Entitatea
	Aitorturiko obligazioak
	Aitorturiko eskubideak
	Langileak, 2006-12-31n

	Udala
	12.251.257,10
	13.772.419,80
	144

	Lagunak
	2.204.499,23
	2.203.403,28
	  17

	Luis Morondo
	803.864,61
	819.231,29
	  22

	Bateratzearen doitzeak
	-518.905,56
	-515.715,05
	-

	Guztizkoa, bateratua
	14.740.715,28
	16.279.339,32
	183


Udalak, 2004ko azaroan, “Baraberri SL” sozietate mugatua eratzea onetsi zuen, erabat Udalaren kapitalarekin, hirigintza-garapeneko eta ekonomiako zerbitzuak kudeatzeko, Barañainen Garapen Integralerako Zerbitzuaren barruan. Sozietate horrek ez du jarduerarik izan.

Udalak, 2003ko urtarrilaren 17an, eratu eta bere babespean ezarri zuen Barañain Auditorioa Fundazioa; haren xedea da Barañaingo Arte Eszenikoen Zentroa kudeatu eta administratzea. Ekitaldi honetan 566.903 euroko diru-sarrerak eta 775.433 euroko gastuak erregistratu dira, hau da, 208.530 euroko defizita.

Udala sarturik dago Iruñerriako Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak eta eskualdeko hiri-garraiokoak.

2006ko ekitaldian Barañaingo Udalari aplikatzekoa den araubide juridikoa hauxe izan da, nagusiki:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea gaurkotzeari buruzko 11/2004 Foru Legea.

· Toki Araubidearen Oinarriak arautzeko 7/1985 Legea.

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutua onesten duena.

· 10/1998 eta 6/2006 Foru Legeak, kontratu publikoak arautzen dituztenak.

· Dirulaguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 Foru Dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.

· Barañaingo Udalaren betetze-oinarriak.

Txostenak sei atal ditu, sarrera hau barne. Bigarren atalean txostenaren helburua agertzen da. Hirugarrenean, eginiko azterlanaren norainokoa eta, laugarrenean, kontu orokorrari, legezkotasunari, finantza-egoerari eta aurreko gomendioen jarraipenari buruz dugun iritzia agertzen dugu. Bosgarren atalean gure lanetik atera daitekeen azken ondorioa aurkezten dugu eta, seigarren eta azkenekoan, berriz, erakundearen barne-antolaketa eta –kontrola hobetzeko egokitzat jotzen ditugun iruzkin, ondorio eta gomendioak biltzen dira, arloen arabera.

Halaber, eranskin batean sartu da Udalak 2006ko ekitaldiko kontuekin eginiko oroitidazkia.
Lan hau egitean emandako laguntza eskertzen diegu Barañaingo Udaleko eta haren menpeko erakunde autonomoetako langileei.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Barañaingo Udalaren 2006ko ekitaldiko kontu orokorraren fiskalizazioa egin dugu.

Txostenak helburu du honako puntu hauei buruzko gure iritzia agertzea:

a) Barañaingo Udalaren 2006ko Kontu Orokorrak fidelki islatzen ote duen alderdirik behinenetan entitatearen finantza-egoera eta aurrekontuaren likidazioa eta lorturiko emaitzak, eta guztiok onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.

b) Legeria aplikagarria zenbateraino bete duten Barañaingo Udalak eta haren mendeko erakunde autonomoek, 2006. urtean.

d) Barañaingo Udalaren eta haren menpeko erakunde autonomoen 2006ko abenduaren 31ko finantza-egoera.

f) Egin zuen azken fiskalizazio-txostenean, zeina 2005ko ekitaldiari buruzkoa baita, Comptos Ganbera honek eman zituen gomendioak noraino bete diren.

Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.

III. Norainokoa

Comptos Ganberak Barañaingo Udaleko kontu orokorren fiskalizazioa egin du, puntu hauek kontuan hartuz:

a) Entitatearen beraren eta bere erakunde autonomoen —Lagunak Udal Zerbitzuaren eta Luis Morondo Musika Eskolaren— kontua. 

b) Kontu orokorraren eranskinak: oroitidazkia, kontu bateratua, zorraren egoera eta kontu-hartzailetzaren txostena.

Hona hemen Udalak aurkezturiko finantzen egoera-orri nagusiak:

· Aurrekontuaren betetze-maila, ekitaldiko aurrekontuaren emaitza eta Udalaren eta bere erakunde autonomoen diruzaintza-gerakina.

· Entitatearen eta bere erakunde autonomoen egoera-balantzea.

· Udalaren eta bere erakunde autonomoen kontu bateratuak.

Ez dira barruan sartzen “Baraberri SL” merkataritza-sozietatearen kontuak, ez baitu jarduerarik izan 2004ko azaroan eratzea onetsi zenetik.

Bestalde, Barañain Auditorioa Fundazioko kontuak Udalaren kontu orokorraren parte ez diren arren, eranskin moduan sartu ditugu.

Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, Udalari eta bere erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitatea eta barne-kontroleko alderdi nabarmenenak.

Txosten honetan daude Udalaren eta bere entitateen antolamendua, barne-kontrola, eraginkortasuna eta efizientzia hobetzeko komenigarritzat jotzen ditugun iruzkin eta gomendioak.

IV. Iritzia

Egin dugun lanaren norainokoarekin bat, Udalaren eta bere erakunde autonomoen 2006ko ekitaldiko kontu orokorra aztertu dugu. Udalaren erantzukizuna da kontuaren prestaketa eta edukia.

Egindako berrikuspenaren ondorio gisa, honako iritzi hau adierazi behar dugu:

IV.1. Udalaren 2006ko ekitaldiko kontu orokorra.

Ondasunen inbentarioa 1992koa da eta, gaurkotzen ez denez, ezin izan da egiaztatu bateratutako egoera-balantzeko ibilgetuaren saldoa. 2006ko abenduaren 31n, 22.207.691 eurokoa da.

Arestian aipaturiko salbuespenaren ondorioak alde batera utzita, Udalaren 2006ko ekitaldiko kontu orokorrak fidelki islatzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate-printzipio eta -arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke 2006an Udalaren jarduera ekonomiko eta finantzarioa oro har legezkotasun-printzipioari jarraituz egin dela. 

IV.3. 2006ko abenduaren 31ko egoera ekonomiko eta finantzario bateratua.

2006rako hasierako aurrekontua aurreko urtekoaren luzapena da. Behin betiko aurrekontu bateratua 16.938.586 eurokoa da diru-sarreretan eta 16.820.767koa gastuetan (16.455.477koa, aurreko ekitaldian); gauzatutako gastua 14.740.715 eurokoa da (13.668.029koa, aurreko ekitaldian), eta diru-sarrerak 16.279.339 eurokoak (12.929.202koak, 2005ean). Horrek esan nahi du gastuen % 88 bete dela eta diru-sarreren % 96; hau da, aurreko ekitaldian baino gehiago, eta aurrekontu luzatua izateagatik gerat uda hori, hain zuzen.

2006ko ekitaldian, transferentziak Udalaren diru-sarreren % 50 dira eta zergak % 40. Zuzeneko zergen betetze-maila % 105ekoa izan da eta zeharkakoena % 26koa, aurrekontuko aurreikuspena justifikatu zuten etxebizitzak ez baitira eraiki. Bestalde, transferentzia arrunten % 116 bete da.

Diru-sarrerak ken 2006ko ekitaldiari egotz dakizkiokeen Udalaren eta bere erakunde autonomoen gastuak (doitutako aurrekontu-emaitza bateratua
) eginez gero, 1.613.019 euroko superabita ematen du, eta aurreko ekitaldia ixtean, berriz, 745.864 euroko defizita. 

2006ko abenduaren 31n, zorpetzea 2.166.600 eurokoa da; horrez gain, 2006ko abenduaren 31n, 1.400.000 euroko diruzaintza-kreditua estalita dauka.

Gastu orokorretarako bateratutako diruzaintza-gerakina, hurrengo ekitaldiko gastuak finantzatzeko likidezia dena, 617.194 eurokoa da, eta 2005eko ekitaldiko gerakina, berriz, negatiboa zen, 992.222 eurokoa.

Aurrezki garbia % 9,83koa da, eta horrek esan nahi du sarrera arruntek gainditu egin dituztela gastu arruntak eta finantzarioak, hain zuzen ere 1.404.493 euroan. Egoera hori taxi-lizentzien ezohiko diru-sarrerek (964.871 eurokoak) sortu dute, bai eta gastuei apur bat eutsi izanak ere. 

Ezohiko sarrera horiek kontuan hartu gabe ere, aurrezki gordinak positiboa izaten jarraituko luke, baina % 3,30ekoa bakarrik.

IV.4. Comptos Ganberak aurreko txostenetan emandako gomendioen betetzea

Ganbera honen aurreko txostenari dagokionez, kudeaketa-gomendio hauek bete diren edo betetzeko bidean dauden adieraziko dugu:

· Udalbatzak hasieran Luis Morondo Musika Eskolaren estatutuak aldatzea onetsi zuen, 2007ko martxoaren 29an, Udalaren egungo antolaketa eta funtzionamendu errealera moldatzeko. 2007ko abuztuan 1ean onartu zen behin betiko, Nafarroako Aldizkari Ofizialean argitaratuta.

Oraindik betetzeke daude, txosten honen VI. atalean esaten den moduan, gomendio garrantzitsu hauek:

· Udal-inbentarioa gaurkotzea eta onestea, 1992an eginikoa ez baitzen onetsia izan, ezta ondoren gaurkotua ere.

· Betebeharrak edo eskubideak eragiten dituen erakunde autonomoen egintza orok kontu-hartzailetzaren edo barne-kontrolaren menpe egon behar du.

· Ordenantza fiskalak, zerga-tipoak eta prezio publikoak behinbetiko onestea, aplikatzekoak diren aurrekontu-ekitaldiko lehenbiziko eguna baino lehen, Toki Administrazioari buruzko 6/1990 Foru Legeari eta Nafarroako Toki Ogasunei buruzko 2/1995 Foru Legeari jarraituz.

V. Azken ondorioa

Laburtuz, eta azken ondorio gisa, Ganbera honen iritziz, eta egindako fiskalizazioak erakusten duenez, Udalak behar bezala kudeatzen ditu bere aurrekontuak. Halere, gure ustez Udalak gai hauek aintzat hartu beharko lituzke:

Finantzen ikuspegitik, Udalak mugatua du baliabide bereziak sortzeko gaitasuna. Egoera horrek beharrezkoa egiten du, aurreko txostenetan ere adierazitako moduan, hauek egitea:

a) Udalaren lehentasunezko premiei eta horiek finantzatzeko bideei buruzko proiekzio ekonomiko-finantzarioak.

b) Aplikatzekoa den presio fiskalari buruzko azterlanak.

c) Zerbitzuen kostuari eta herritarrengan duen eraginari buruzko analisia.

d) Azterlanak egitea, oinarrizkoak edo nahitaezkoak ez diren zerbitzuak emateari buruzko erabakiak hartu aurretik.

Horren guztiaren helburua Udalaren bideragarritasun finantzarioa da. Izan ere, azken ekitaldietan sarrerak gutxitu eta gastu arruntak nabarmen handitu dira, nahiz eta 2006ko ekitaldian, oroitidazkian agertzen den moduan, gastu arruntei apur bat eutsi zaien eta sarrera arruntak handitu egin diren; dena dela, sarrera horietako batzuk ez dira errepikariak.

Erakunde autonomoei dagokienez, Udalak bere jardueraren gainean duen kontrol- eta zaintza-mekanismo eraginkorrak osatu eta gaurkotu egin behar dira, eta Udalaren kontu-hartzailetzatik diseinatu behar dira lan hori behar bezala egiteko prozedurak.

VI. Iruzkinak eta gomendio orokorrak.

Ondotik, kudeaketaren arlo aipagarrien arabera sailkaturik, Ganberaren iritziz Udalak bere antolamendu-sistemak, prozedurak, kontabilitatea eta barne-kontrola hobetzeko hartu beharko lituzkeen neurriei buruzko gomendio nagusiak emanen ditugu.

VI.1. Alderdi orokorrak

· Betebeharrak edo eskubideak eragiten dituen erakunde autonomoen egintza orok kontu-hartzailetzaren edo barne-kontrolaren menpe egon behar du.

· Prozedurak ezarri behar dira, kreditu-aldaketen izapidetzea, eta halakorik balego kasuko argitalpenak ere, likidazioaren ekitaldiko abenduaren 31 baino lehen buka daitezen.

VI.2. Administrazio-kontratazioa

Atal honetan xehakaturik agertuko ditugu, alde batetik, ondasun arruntak erosteari eta zerbitzuak emateari buruzko alderdiak eta, bestetik, inbertsioak.

VI.2.1. Gastuak, ondasun arruntetan eta zerbitzuetan.

Espedienteen lagin hau egiaztatu dugu:

	
	Kontratu-mota
	Esleipena
	Esleipenaren zenbatekoa

	2006ko festetako orkestrak
	Laguntzarako kontratua
	Publizitaterik gabeko prozedura negoziatua
	29.862

	Udalaren Etxez Etxeko Laguntza Zerbitzuko langile senideak ordeztea
	Laguntzarako kontratua
	Publizitaterik gabeko prozedura negoziatua
	30.051


Aztertutako laginetik ondorioztatzen da izapideak bat datozela legearen eskakizunekin.

Arlo honetako gastu nagusien fakturak ere berrikusi ditugu, eta gastuak behar bezala kontabilizaturik daudela egiaztatu dugu.

VI.2.2. Inbertsioak

Espedienteen lagin hau egiaztatu dugu:

	
	Kontratu-mota
	Esleipena
	Esleipenaren zenbatekoa

	Haur Eskolako obrak (2. fasea)
	Obra
	Lehiaketa irekia
	704.439

	Alaitz Eskola Publikoaren estalpea iragazgaiztea
	Obra
	Publizitaterik gabeko prozedura negoziatua
	 57.955

	Alaitz Eskola Publikoaren barne-konponketa eta zimendatzea
	Obra
	Publizitaterik gabeko prozedura negoziatua
	 34.611

	Auditorioko eszenatokia erreformatzeko obrak Ekia aretoa
	Obra
	Publizitaterik gabeko prozedura negoziatua
	 46.574

	Barañaingo ingurabidea erreformatzeko proiektua idaztea eta obra-zuzendaritza
	Laguntzarako kontratua
	Publizitaterik gabeko prozedura negoziatua
	 53.969


Aztertutako laginetik ondorioztatzen da, oro har, errespetatzen dela kontratazio-araudia, baina alderdi hauek hobetu behar direla deritzogu:

· “Auditorioko eszenatokia erreformatzeko obrak. Ekia aretoa” delakoan, ez dator zuinketaren egiaztatze-aktarik ez harrera-aktarik. Gainera, kontratu honen aldaketari dagokionez, esan beharra dago kontratu-aldaketak interes publikoko arrazoiengatik egin behar direla, ustekabeko inguruabarrek eragindakoan, kasu honetan ez bezala.

VI.3. Inbentarioa, ibilgetua eta zordunak

· Udal-inbentarioa gaurkotzea eta onestea, 1992an eginikoa ez baitzen onetsia izan, ezta ondoren gaurkotua ere.

· Udal-inbentarioa etengabe eguneratzeko eta hura kontabilitatearekin konektatzeko bidea emanen duten prozedurak diseinatu eta aplikatu behar dira, ibilgetuari buruzko altak eta bajak kontabilizatu eta dokumentazioa artxibatzeko prozedurak definituz eta ezarriz, kontu hauei aplikatzekoak zaizkien irizpideen arabera.

· Udal-ondasunen eskrituratze- eta erregistratze-prozesua osatzea.

VI.4. Diru-sarrerak

· Ordenantza fiskalak, zerga-tipoak eta prezio publikoak behin betiko onartzea, aplikatzekoak diren aurrekontu-ekitaldiko lehenbiziko eguna baino lehen, Toki Administrazioari buruzko 6/1990 Foru Legeari eta Nafarroako Toki Ogasunei buruzko 2/1995 Foru Legeari jarraituz.

· Ordenantza fiskalen argitalpenetako akatsak zuzentzea Nafarroako Aldizkari Ofizialean, argitaratutako prezioak eta zergak bat etor daitezen onetsi eta aplikatutakoekin.

· Transferentzia-eskubiderik ez aitortzea, behin betiko kontzesioa eduki arte.

VI.5. Hirigintza

Barañaingo Udalaren plangintza-araua Hiri Antolamendurako Plan Orokorra da, 1990eko abenduan onetsia.

Udalak egundaino ez du prozedura bakar bat ere egin abenduaren 20ko 35/2002 Foru Legeak, Lurralde eta Hirigintza Antolamendua arautzekoak, agintzen duenera moldatzeko. Lege hori 2003ko martxoan jarri zen indarrean, eta hiru urteko epea ezartzen zuen hartara moldatzeko.

· Hirigintza-plangintza LFOTUren zehaztapenetara moldatzea.

· Udalaren lurzoru-ondarea Udalaren gainerako ondasunetatik aparte eratzea eta kudeatzea, eta bertako sarrerak eta irteerak erregistratzea, araudian ezarritako helburuetara bideratu direla justifikatuz.

VI.6. “Baraberri SL” merkataritza-sozietatea

Udalak, 2004ko azaroan, “Baraberri SL” sozietate mugatua eratzea onartu zuen, erabat Udalaren kapitalarekin, hirigintza-garapeneko eta ekonomiako zerbitzuak kudeatzeko, Barañainen Garapen Integralerako Zerbitzuaren barruan, Nafarroako Aldizkari Ofizialaren 5. zenbakian argitaratua, 2005eko urtarrilaren 12an.

Sozietate horrek, kontu-hartzailetzaren arabera, ez du jarduerarik izan bere eraketa onetsi zenetik. Dena dela, 2006an Udalak 9.000 euroko ekarpena egin zuen, eta diruzaintzako kontu iragankor batean sartu zen.

Txosten hau egiteko egunean, sozietate hori ez dago Merkataritza Erregistroan inskribaturik.

· “Baraberri SL” merkataritza-sozietatearen egoera argitzea gomendatzen dugu, eta Udalaren kontu orokorreko oroitidazkian aipatzea.

VI.7. Barañain Auditorioa Fundazioa

Udalak 2003ko urtarrilaren 17an eratu eta bere babespean ezarri zuen Barañain Auditorioa Fundazioa; haren xedea da Barañaingo Arte Eszenikoen Zentroa —Udalaren titulartasunekoa— kudeatu eta administratzea.

2006ko ekitaldian, Udalak 185.000 euro jarri ditu bere funtzionamendurako, eta 278.000 euro fundazioaren zuzkidurarako.

2006ko ekitaldiaren urteko kontu laburtuak berrikusi ditu kanpoko profesional batek, eta I. eranskinean datoz.

Txosten hau eman da araudi indardunak ezarritako izapideak bete ondoren.

Iruñean, 2008ko urriaren 8an

Lehendakaria, Luis Muñoz Garde
Eranskinak

I. eranskina. Barañain Auditorioa Fundazioa

2005ko eta 2006ko abenduaren 31ko egoera-balantze laburtuak

(eurotan emanak, hamarrekorik gabe)

AKTIBOA

	
	2006-12-31
	2005-12-31

	Ibilgetua
	298.527
	294.865

	     Ibilgetu ez-materiala
	203.636
	231.177

	     Ibilgetu materiala
	94.891
	63.688

	Zenbait ekitalditan banatu beharreko gastuak
	14.359
	22.118

	Aktibo zirkulatzailea
	90.826
	91.378

	     Erabiltzaileak eta beste zordun batzuk
	87.327
	79.780

	     Diruzaintza
	3.499
	11.958

	Aktiboa, guztira
	403.712
	408.721


PASIBOA

	
	31-12-2006
	31-12-2005

	Norberaren fondoak
	28.584
	-140.457

	     Fundazioaren zuzkidura
	589.250
	311.250

	     Aurreko ekitaldietako soberakin negatiboak
	-451.707
	-169.771

	     Ekitaldiko soberakina
	-108.959
	-281.936

	Epe luzeko hartzekodunak
	151.826
	194.196

	     Kreditu-entitateekiko zorrak
	151.826
	194.196

	Aktibo zirkulatzailea
	223.302
	354.982

	     Kreditu-entitateekiko zorrak
	81.767
	90.281

	     Merkataritzako hartzekodunak
	111.069
	241.752

	     Merkataritzaz kanpoko beste zor batzuk
	30.466
	22.949

	Aktiboa, guztira
	403.712
	408.721


2006ko eta 2005eko abenduaren 31n bukatu ziren urteko ekitaldietarako emaitza-kontu laburtuak

(eurotan emanak, hamarrekorik gabe)

	GASTUAK
	   2006
	   2005
	DIRU-SARRERAK
	        2006
	   2005

	Ustiapeneko kontsumoa
	20.001
	26.125
	Entitatearen jardueraren ondoriozko sarrerak: dirulaguntzak, dohaintzak, legatuak
	191.179
	278.428

	Langile-gastuak
	263.684
	256.039
	Salmentak eta merkataritza-jardueraren ondoriozko beste diru-sarrera arrunt batzuk
	223.050
	121.370

	Ibilgetuko amortizazioetarako zuzkidurak
	48.179
	41.102
	Beste diru-sarrera batzuk
	152.674
	151.854

	Beste gastu batzuk
	443.569
	421.402
	
	
	

	Jardueraren horniduren aldaketa
	-
	68.000
	
	
	

	
	775.433
	812.668
	
	566.903
	551.652

	
	
	
	Ustiapeneko emaitza negatiboak
	208.530
	261.016

	Diru-sarrera finantzarioak
	9
	125
	Finantza-gastuak
	15.770
	14.762

	
	
	
	Finantza-emaitza negatiboak
	15.761
	14.637

	
	
	
	Jarduera arrunten emaitza negatiboak
	224.291
	275.653

	Aparteko diru-sarrerak
	115.332
	4.783
	Aurreko ekitaldietako gastuak
	-
	11.066

	Ezohiko emaitza positiboak
	115.332
	-
	Ezohiko emaitza negatiboak
	-
	6.283

	
	
	
	Zerga aurreko galerak
	108.959
	281.936

	Sozietateen gaineko zerga
	
	
	
	
	

	
	
	
	Ekitaldiko soberakin negatiboa (desaurrezkia)
	108.959
	281.936


II. eranskina. 2006ko ekitaldiko kontuen oroitidazkia







� Aurrekontu-emaitza = Aitorturiko eskubide garbiak – Aitorturiko obligazio garbiak


Aurrekontu-emaitza doitua = Aurrekontu-emaitza – Doikuntzak (finantza-desbideratze positiboak eta negatiboak, eta diruzaintza-gerakinarekin finantzatutako gastuak)

